
Ini	 ya togon	 ka	 paggamit kaini nga basahen

Magdengan kamo pagbasa ka mga panaba dini kaini

nga	 basahen iba ka pagpanalinga	 mazo	 ka mga ted-em

dizan ka	 kasit tayip.

Pagpanalinga	 mazo ka mga panaba na ted-em

ibetang mazo ya toldo mazo dizan ka tagsa tagsa nga

panaba dini kaini	 nga basahen.

Ya mga panaba	 nga insoyat dapit daked	 ka palid

diri kon ted-em	 iton.	 Hinoa	 ani	 ya ngaran 'daw

birsikyolo na ted-em.

Ya primirong	 ted-em	 dizan	 ka tayip A ani ya

palid nga 1 dini kaini nga basahen.	 Ya mga ted-em

dizan ka	 isang lozo na tayip A	 keteb	 iton	 ka palid

nga	 25. Kamhan balihen mazo ya tayip.	 Kon	 makamhan

iton nga	 tayip ilisan ka	 tayip	 B.	 Ya mga ted-em

dizan ka	 isang lozo na tayip B keteb	 iton ka palid

nga	 35.	 Kon makamhan iton balihen mazo ya 	 tayip.

5.	 Pag-anad mazo	 ka	 tonada na	 mga	 ted-em bizaan

mazo ya mga tayip.	 Kamo	 ka koman ya magated-em ka

mga	 panaba dini kaini nga	 basahen.



Diskorso

fling mga ted-em nao koman
diri gazed kon Baring kanao.

Garing gazed ka kasoyatan na Ginoo.
Agon pagtoohan mazo inihe'.

1



Salmo 19:7-12

Ya Bibhya ani ya daan pinasoyat na Ginoo.
Insakto gazed waray kolang.

Matabangan sab ya tao.

Ya panabaen na Ginoo polos gazed nga tinigbeet.
Anhatag kanta dazaw makakilala kon ono ya magazen

kon ono ya diri kon ani dini kanta.

Ya baiaed na Ginoo tigbeet gazed anhatag ka kasaza.
Ya mga sogo' na Ginoo waray maonga.

Andogang ka kasabtan kon ono ya magazen
kon ono ya diri kon ani dini ka mga antoo.

Ya panabaen na Ginoo kanta nga mga tao
labaw pen gazed ka mga kowarta.

Bisan pen kon dakolang kowarta labaw gazed.

Ya panabaen na Ginoo labaw sab ka seg-ed na pogen
ka katam-is dalem ka limbangan

ka pagsogot na toong mga sakop.

Kon magtoman kamo pahangkazen gazed ya hinawa
waray kabeg-at.

Daw sin-o ya mahagdam kon may sala'
dizan ka toong kaogaringan?

Ginoo, kon may nakitan mo nga natago' nga sala'
dini ka beet nao kaw-en di mo inihe'.

Tabangan mo hao dazaw mabizaan nao fining kaonga
dalem nga nakabetang ka hinawa nao.

Na' ani ka ya panan-og na balaed ka Bibliya
nga daan pinasoyat na Ginoo.

Ant ka tn.

Salmo 1

Wani ya panan-og ka dowang ka tao.

Waton ya isa did ansogot dizan
ka maongang batasan na tao.

Diri an-iba ka nakasala' tao.
Diri ampakig-azok ka mga ansaway ka Ginoo.

Agon mahangkay ya hinawa naining tao.
Magosto iza ka mga sogo' na Ginoo.

Sigi antaremdem ka impanaba na Gin^^
kay dazaw makasogot ka pagtoman naiza.

Ming tao ani ka daw liwaan dizan ka kilid na
sapa' nga mintobo.

Kamhan namonga ka mataed kada tigbonga.
Ya mga dahon din malaza' bisan kagan-o.

Dakola' ya madazaw naining tao.
Kay gosto iza ka mga sogo' na Ginoo.

Waza sab ya isa nga tao nga nakasala'.
Singed iza ka apa dizan ka nagasisig

nga impalid na hangin Thing apa.

Kay-an ka tirmino ka paghokom na Ginoo
ka kataohan did iza matabangan.

Did di paselden dizan ka pagtipon
na . magazeng ding kataohan.

Kay ya datnganan na mga did antoo
ka Ginoo masarang kadeglem.

Piro ya mga magazong batasan na tao
imbantazan na Ginoo ya tanan kaazi.

Ani ka iza.

Mga birsikyolo cluing kan Howan,

Kas-a Korinto, Kas-a Pidro

Wani ya impakahagdam na Ginoo ka mga tao.
Dakola' ya pag-azak naiza ka tanan tao.

Kay impadadhan naiza ngarimbaba' ya kalibotan
ka toong bogtong maanak nga si Knsto.

Kay dazaw ampakapatay si Kristo
tenged ka mga sala' na tanan tao.

Kay diri makaarani ya mga tao ka Ginoo
kon diri matambalan ya mga sala' niran ni Kristo.

Beetan gazed si Kristo.

Piro impahamtangan iza na Ginoo
ka silot nga kamatazen

kay dazaw maparisan na mga tao
ya toong maanak nga si Kristo.

Tolong ka aldaw ya kalangan ni Kristo ka lebeng.
Pagkaikatolong ka aldaw naiza ka nga tao

ya nakahon-a nga nabanhaw.

Kamhan min-oli' di iza ngandaked ka Ginoo
ka pagkadato.

Manlolowas di si Kristo.
Kon somakop kamo kanangiza

malowasan di kamo ka mga sala' mazo

Mahatagan di kamo ka pagkamaanak na Ginoo
kay dazaw makaseled kamo daked iba ka Ginoo

daw si Kristo.

Kay dazaw mapanag-iza kamo na Ginoo daw si Kristo.

Piro kon diri kamo somakop kan Kristo
maangken kamo ni lbol.

Ani ka iza.

Ya Pagkatao ni Kristo Hisos

Wani ya pakahagdam na Ginoo ka mga tao.
Ka dato pen si Kristo Hisos iba iza ka Ginoo.

Minsogot di lamang iza pagkarimbaba'
ka pagkapobri daw pagkamola.

Kay dazaw matambalan naiza ya sala' na mga tao.

Wani ya panan-ogon nga kaazi ka pagkarimbaba' pen
kawanidini ni Hiso Kristo.

May isang ka aldaw mimbotho' kan Mariya nga daraga
ya magpanan-ogay na Ginoo nga si Gabril.

Minlaong iza kan Mariya
impili' ko Mariya na Ginoo.

Ipaababa ngarini kanmo ya toong Ispirito.
Kamhan makabdesan ko naiza.

Agon iton nga maanak nga wara' pen matao
dizan kanmo madazaw gazed izahe'.

Pagkatao naiza pagangaranan mo kay-an iza kan Hisos.

Kay ya kahologan naini nga ngaran
antabang iza ka mga tao nga makasasala'

dazaw diri siran masilotan na Ginoo.

Na' pagpakabati' ka ni Manya kining inlaong
na magpanan-ogay intoohan naiza.

Na' ka pagbotho' ka na mga panan-ogay kan Mariya
asawhenen pen iza ni Hosi.

Na' ka wara' pen siran magminze' nakabdesan di
daan si Mariya naizang Ispirito nga garing ka Ginoo.

Na' ka hapit di omanakay si Mariya
pakarohen pen siran na hari ka longsod

nga Bitlihim
kay ipasinso na hari ya ngaran na toong

mga kasakopan.

Pagdateng niran doro ka longsod nga Bitlihim
sirado gazed ya mga domganan na mga tao.

Agon sang mindomog di lamang siran
ka lobganan na mga baka.

Pagkakahabzen di kiza min-anak di si Mariya ka amaama.
Impotos dazon naiza ya maimpis.

Kamhan impabentag di lamang naiza dalem
ka pakananan ka mga baka

kay waray dapit kaniran dalem ka domganan na mga tao

Na fining kahabzen koman
doro ka gawas ka longsod nga Bitlihim

may mga magbantazay ka karniro.

Doro ka samsamanan ani hela' niran.
Kay nagabantay sa ka mga karniro.

Izang kahabzen ka pag-anak ni Mariya
mindengan sab pagbotho' ka mga magbantazay

ya magpanan-ogay nga Baring ka Ginoo.

Ya lati' na Ginoo minsirak libet kaniran.
Masarang pagpangahaldek niran.

Piro minlaong kaniran ya magpanan-ogay
abay kamo pagkahaldek.

Kay panan-ogan to kamo nga ya Manlolowas mazo
natao di kazina nga kahabzen

doro ka longsod nga Bitlihim.

Wani ya timan-an mazo
makitan ngani mazo ya maimpis nga pinotos

daw pinabentag dalem ka pakananan ka mga baka.

Ani iza ya Manlolowas.

Pagkakamhan naiza pagpanan-og kaniran
namotho' sab dazon ya mga tagalangit.

Nagapahikanta daw nagapahisaza' siran tanan ka Ginoo.

Kay may kahosay di kaan na mga tao
kay natao di ya Manlolowas dizan kaniran.

Pagkakamhan ka na mga tagalangit pagkanta
nangoli' dazon siran ngandaked.

Kamhan namaglaong ya mga magbantazay ka karniro
koman mangandilod di kita ka longsod nga Bitlihim

kay antengteng kita ka impakahagdam kanta na Ginoo.

Namanaw dazon siran.
Impamalag di niran ya maimpis nga si Hisos.

Kamhan impanan-ogan niran
ya mga tao nga naazihan niran

ka inlaong na magpanan-ogay
na Ginoo kaniran.

Kamhan nangoli' di ya mga magbantazay ka karniro.
Nagapahisaza' siran ka Ginoo

kay nakitan niran ya Manlolowas.

Na' may mimbisita disab kizahe' doro ka tongsod
nga Bitlihim

garing ka dapit rigs Sebazan nga mga amaama.

Magpaniiday siran ka mga kahingasan na mga bitoon.
Nakitan di niran ya pagsebang na bitoon.

Timan-an iton nga natao di si Hiso Kristo.

Mintoldo' iton nga bitoon kaniran
hangtod nakadateng di siran

ka atobangan ni Hiso Kristo.

Nanlohod dazon siran ka pagsimba kanangiza.
Kamhan in-okab niran ya mga ihatagay niran

nga bolawan daw mga mahamet nga mahal.

Pagkakamhan niran pagsimba kan Kristo
nangoli' dazon siran.

Na' pagsolig ka ni Kristo impanaranginan iza
na toong ama nga Ginoo

dazaw ampakita iza ka mga tao
ka mga magazen nga hinang

garing ka toong ama nga Ginoo.

Ani ka iza.

Howan 3:16,36

Na' kamo nga mga manalingahay kining mga ted-em koman

pamati' naa kamo kining mga sindoan nga garing ka Ginoo.

Na' dakola' ya kaazak na Ginoo kamazong tanan mga tao.

Impakarimbaba' naiza
ya toong bogtong maanak nga si Kristo

kay dazaw magapiyansa iza
ka mga sala' mazo nga mga tao.

Kamhan bisan sin-o nga taohana
kon ansarig kamo kan Kristo

diri malaag ya kalag mazo kon mapatay
kay may bag-ong kinabohi' mazo daked ka Ginoo

nga diri makawa' kamazo kawanihen ka.

Piro kon diri kamo nga mga tao ansarig kan Kristo
diri kamo makaazi ka pirtahan daked ka Ginoo.

Pahamtangan kamo hinoa na Ginoo ka silot
ka waray pagheneng.

Ani ka iza.

13



Matiyo 20:30-34

May isang aldaw garing si Kristo
ka iongsod nga Hiriko.

Somingeday iza ngaro ka Hirosalem.
Insonodsonod iza na kataohan.

Dora ka kilid na dalan waton ya
namaglo-to' nga mga bota'.

Pagpakabati' ka niran nga wani di ngarini kaniran
si Kristo

namanhawag siran nga ey kontana kaloozan mo kami.

Impanbahegan di siran na mga manalingahay
pameze' di kamo dizan kay mabezeng di wani.

Minsonglog di hinoa siran paghawag kaloozan mo kami ey
kon somogot ko.

Minheneng si Kristo ka pagpakabati' ka saba' niran.
Minlaong iza nga ono sa ya gosto mazo kanao ey?

Minsambag ya mga bota' ey ya gosto nami nga
makaklaro ya mata nami ka kapawa'.

Nalooy si Kristo kaniran inhogam ya kanirang mata.
Nakakita dazon siran.

Kamhan min-iba dazon siran kan Kristo.

Am ka iza

Matiyo 6:25-33

Wani ya pakahagdam ni Kristo ka mga tao.

Diri kamo magkawied ey
ka pagkaen mazo daw pagabadoon.

Kay ya kantang Ginoo daked ka langit
nasazod ka kinahanglan dini kamazo.

Pirmiro pen mag-ozamet kamo
pagtoman ka mga gosto na Ginoo.

Kamhan antabang gazed iza kamazo
ka pagpahangkay ka mga lawas mazo.

Bisan ngani ya mga bekasan
intagan na Ginoo ka logway nga kagazen niran.

Kay ani torno nga ababa ka
ya tirmino na kinabohi' niran.

Agon sang dakolaan ya pagsarig mazo ka Ginoo
kay ani nagahatag ka kahangkay na mga lawas mazo.

Singed iza ka nagapabado' di iza kamazo
kay mahal gazed kamo ka kantidad na mga bekasan.

Ani ka iza.

Salmo 23

Wani ngi i ya ted-em nge em na karaa nga an
nga sako ngo op na Ginoo ngo a

Lomaza nga a ko ngo o Ginoo ngo o pomanaw nga aw.

Iko ngo o Ginoo ngo o ani ngi i
mag-aligarahay nga ay kanao ngo o.

Singed ko ngo o ka tao ngo o
nga nagaaligara nga a

ka toong ngo ong mga bohie nge en.

Agon sang nga ang diri mahimo ngo o'
nga makolangan hao ngo o.

Dizan ka sagbet nge et nga mahetek nge ek
nagapapahimlay nga ay ko kanao ngo o.

Intoldo' mo hao ngo 0
dizan nga a an kiton o on nga sapa nga a'

nga magazon ngo on.

Nagapahayahay ko kanao ngo o.
Iko ngo o ya mintabang nga ang kanao ngo o

dazaw nga aw matadeng nge eng ya hinang o ngo o.

Hasta ya ngaran mo ngo o
diri ngi i masipgan nga an.

Minpatenga hao ngo o pag-azi ngi i ka alo 0 og
nga madeglem e em hela' nga a' na mga ampatay a ay

kanao ngo o.

Wara' hao ngo o mahaldek nge ek
kay iko ngo o ya nagahabit kanao ngo o

nga iba o ngo o nga mabaskeg.

Iko sa a ab ya minpatalinged nge ed
kanao ngo o nga marig-een.

Doro ka madeglem nge em nga pagaazihan o ngo o
iko ngo o ya magatoldo' ngo o kanao ngo o.

Agon sang nga ang mahosa a ay ya hinawa o ngo a

Bisan nga an wan' hao ngo o dakoza nga a
ka tenga' nga' a'

na nagadaegdaeg nge eg kanao ngo o.

I ko ngo o ya nagapakaen e en kanao ngo o
kay in-inoma sa mo hao ngo o.

Agon sang nga ang dakola' gazed nge ed
ya kasaza o ngo o.

Ka bohi l pen nge en hao ngo 0
dini ka kalibotan nga an

hongonan sa mo hao ngo o pagakaloozan nga an
aldaw aldaw nga aw.

Kamhan nga an ya lagkaw mo o daked nge ed
pahel-en mo hao ngo o kawanihen ka nga a.

Ani ka iza nga a ya ted-em o ngo ka pag-aligara nga a
na Ginoo ngo o.

Markos 5:1 -1 5

Nakadaeg gazed si Kristo ka mga maonga.
Labaw gazed iza ka mga maonga.

Kizang dini kini ka dini pen si Kristo ka kalibotan
minkaro iza ka lopa' na mga tao nga Garasinhanen.

Pagdateng ka naiza minsogat dazon kanangiza
ya tao nga inhoropan na maonga.

Garing pen ining tao ka kalebnganan.
Kay ani ya hela' naiza.

Diri di iza madaeg na mga tao paggapos.
Bisan kadina pen diri di gazed maektan.

Teedteed in-ektan na mga tao
ya toong alima daw paa ka kadina.

Basta kay magapamogtoon ka gazed naiza.
Bisan pira pen ya mga tao ya anhawid

diri di gazed makadaeg.

Kada kahabzen daw aldaw pirmi gazed magasininggit iza
ngaro ka kalebnganan daw kabanwahan.

Magapan-olatan naiza ka bato ya toong lawas.

Na' pagpakakita ka naining tao kan Kristo
mindalagan iza ngaro kan Kristo ka pagsogat.

Minhapa' iza dazon ka paahan ni Kristo.

Kay nakakilala sa dazon ining maonga kan Kristo
nga maanak sa baza' iza na Ginoo

nga labaw pagdazaw kaniran nga maonga.

Kamhan in-apora ni Kristo ining kalag nga maripa
ka pagpalogwa' kining tao dakoza.

Kamhan minsinggit ining nga maonga
ono sang pagahilabtan sa mo hao Kristo?
Pastilan did mo hao pagpapanawen.

Kamhan nangotana si Kristo kiton nga maonga
daw sin-o say ngaran mo ey?

Minsambag iza nga si Kataedan ani ya ngaran o
kay mataed sa kami.

Kamhan minhangzo' iza kan Kristo nga kon malooy ko
kanao diri mo hao pagpaaroon ngaro ka gawas.

Na' dizan ka pagkahiping nagapanamsam ya mga boog.
Minhangzo' ya mga maonga kan Kristo

kon malooy ko kanami
pabalhinen di mo lamang kami ngaro kitong mga boog.

Kamhan inlong-an ining maonga ni Kristo
henengan di mazo ining tao

nga inharonan mazo ka pagpilit.

Kamhan naneled siran ka hinawa na mga boog.
Pagpakaseled ka niran ka mga boog

mimpahidalagan ya mga boog
kay inhoropan di sa siran.

Hapit magdowang ka libo siran.
Nanempag dazon siran dizan ka bonggawa ngambaba ka danaw.

Nangalemes dazon siran tanan.

Na' ya mga magbantazay ka mga boog
pagpakakita ka niran kiton

nandalagan di siran ngaro ka longsod.
Kay mimpanan-og siran ka nakitan niran doro ka ilaza.

Pagpakabati' ka na mga tao kaniran
nangaro siran hasta makakita siran

ka tao nga inhel-an na mga maonga.

Pagpakakita ka niran ka nahasarap kiton nga tao
nagalo-to' di sa iza hasta imbadoan di iza.

Malinaw disab ya toong bayho'.

Nakadaeg gazed si Kristo ka mga maonga.
Labaw gazed iza kan lboi.

Ani ka iza.

Ikadowang Korinto 8:9

Wani ya pinasoyat na Ginoo ka mga tao nga
Maloloy-on gazed si Kristo.

Ka dato pen iza doro ka Ama nga Ginoo
impakarimbaba iza ka pagkapobri daw pagkamola
kay naloozan kita gazed naiza.

Kay dazaw kita di sab ya madato nga min-arani.

Daw sin-o ya may kalooy ka singed ka pagkalooy
ni Kristo?

Matabangan gazed kita naiza daw mabohi nga an-arani.

Ani ka iza.

Howan 1 4:1 -6

Kizang dini pen ka kalibotan si Kristo
minlaong iza ka toong mga sakop

diri kamo lamang magkawied ka masarapan o kay-an.

Magsang di hinoa kamo ka Ama nga Ginoo
daw magsarig sab kamo kanao

Daked ka hela' na Ama nao nga Ginoo
mataed ya kahel-an nga logar

Ambalik di hao kay-an ngandaked ka Ginoo
kay anhikay daan hao ka paghela' mazo daked.

Kamhan ambalik ka sab hao ngarimbaba ka kalibotan
kay pangaw-en di to kamo pandar-hen dr ngandaked

ka Ginoo.

Kay dazaw matadeng di kamo ka paghela'
daked iba kanao.

Mahagdam kamo makakita kamo ka dalan
nga minsinged ngaro ka datnganan o

Kamhan si Tomas nga 'sang nga sakop ni Kristo
minlaong iza nga Ginoo

din kart', mahagdam daw makakita kon hain
ya lagkaw mo daked.

Agon onhon sa nami pagkahagdam daw pagkita
kon ham ya dalan pagsinged ngaton ka kagazenan mo

Minsambag si Kristo kanangiza
nga hao sa ya azihan

ka pagpanaw mazo ngaro ka datnganan o.

Ya pagtoo mazo kanao
ant pagpakakita mazo daw pagkahagdam

ngaro ka dalan o.

Hasta ya tanan saba nao polos gazed nga tinigbeet.
Rasta haoy nagahatag ka kinabohi'

waray tinebteban kon wadaked di kamo.

Kamhan bisan sin-o nga taohana
kon diri iza antoo kanao

diri iza mahagdam daw makakita kanao nga dalan.

Ani ka iza

Howan 3:16,36

Na' kamo nga mga manalingahay kining mga ted-em koman

pamati' naa kamo kining mga sindoan nga gating ka Ginoo.

Na' dakola' ya kaazak na Ginoo kamazong tanan mga tao.

Impakarimbaba' naiza
ya toong bogtong maanak nga si Kristo

kay dazaw magapiyansa iza
ka mga sala' mazo nga mga tao.

Kamhan bisan sin-o nga taohana
kon ansarig kamo kan Kristo

diri malaag ya kalag mazo kon mapatay
kay may bag-ong kinabohi' mazo daked ka Ginoo

nga din makawa' kamazo kawanihen ka.

Piro kon did kamo nga mga tao ansarig kan Kristo
diri kamo makaazi ka pirtahan daked ka Ginoo

Pahamtangan kamo hinoa na Ginoo ka silot
ka waray pagheneng.

An' ka :za

Diskorso

fling mga ted-em nao koman
din gazed kon wing kanao.

Garing gazed ka kasoyatan na Ginoo.
Agon pagtoohan mazo inihe'

Ya pagkapatay daw
pagkabanhaw ni Kristo

Matlyo 26, 27

Wani ya panan-og ka pagkapatay
ni Kristo daw pagkabanhaw.

Ka arani di ya tirmino ka pagkapatay ni Kristo
minlaong iza ka toong mga sakop

dowa pen nga aldaw keteb koman
ipadakep di hao na mga oloolo

dazaw ipalansang hao doro ka kros.

Na' ka nagalaonglaong pen si Kristo
kiton ka toong kasakopan

ya mga oloolo daw mga malaas mintipon di siran
doro ka lagkaw niran

Kay namagsabet sa siran
kon onhon sa niran pagpadakep ka pagpatay kan Kristo.

Kay diri siran makaangay ka toong mga panan-og
ka Ginoo.

Na' si Hodas nga isang sakop ni Kristo
minkaro iza ka lagkaw naitong oloolo.

Hasta minlaong iza kaniran
daw piray isohol mazo kanao

kon haoy makadakep kan Kristo iated nao
ngarini kamazo?

Kamhan imbayran niran ka trayinta ka nga ka palata.
Na' ka pagdawat ka ni Hodas ka kowarta

minpanaw dazon izahe'.

Hasta nagapangita iza ka mahalmo nga paazi
kon onhon naiza ka pag-edlaw kan Kristo.

Pagkadogaydogay kiza nanihapon si Kristo
daw ya toong mga sakop nga dosi siran.

Na' ka nagapangaen pen siran tanan
minlaong si Kristo nga panan-ogan to kamo

kitang tanan dini nga nangatipon koman
wadini kanta gazed ya an-edlaw kanao nga isa.

Pagkakamhan niran pagkaen namanaw siran tanan
ngaro ka bobong inngaranan nga ka Olibit.

Piro si Hodas mimbelag di iza kaniran.

Kamhan minkaro sing Kristo ka dapit
nga inngaranan ka Gitsimani.

Kamhan minlaong si Kristo kaniran
manlo-to' di kamo naa dini

kay ansangpit pen hao ka Ginoo

Kamhan mimpanaw si Kristo garing kaniran
ngaro ka hon-ahan.

Kamhan mimpatihekbe iza dizan ka lops'
Hasta minsangpit iza ka Ginoo

Nagalaong iza nga ey ama nao nga Ginoo
kon mahimo' diri mo hao naa pag-ipapatay

Pitt iko ka say magaparagbeet kanao.

Pagkakamhan ni Kristo pagsangpit ka Ginoo
mindateng dizan kaniran si Hodas

nga isang sakop ni Kristo
nga nagaedlaw kan Kristo.

May mga iba ni Hodas paghindateng kaniran
nagapandaradara siran ka mga lodzo' daw mga liwaan

Kay baza'baza' nga anidi pagkadakpi ni Kristo.

Pagkadakpi di niran kan Kristo
in-ated dazon niran iza ngaro ka mga oloolo.

Ya oloolo daw mga malaas
nangtipon di siran dalem ka tiponanan niran

kay ampangita siran ka ibetangbetang nga bisan one
dazaw angkita di siran ka sala'

para ka pagpatay kan Kristo.

Piro warn' gazed ya sala' ni Kristo.
Bisan mataed ya tao nga mintabang pagsaksi

ka bakak kan Kristo
wara' gazed mag-angay ya kanirang mga panan-og.

Kamhan minlaong ya 'sang oloolo kan Kristo
kay one sang wara' say isambag mo

kining mga sombong niran.
Nagapapezepeze di hinoa si Kristo.

Kamhan nangotana ya oloolo kan Kristo
daw matood maanak ko na Ginoo kon diri?

Kamhan minsambag si Kristo nga hee ey
Rao gazed ya maanak na Ginoo.

Pagpakabati' ka na 'sang oloolo kining panaba
ni Kristo.

nazehet gazed 'tong oloolo.

Minlaong iza nga igo' di itonho'
Kay ining taohana nagapasihambog nga maanak

na Ginoo

Agon wara' di ya kinahanglan nita
ka tambagan pen na 'bang mga kistigos.

Agon daw ono ya hena-hena' mazo koman?

Minsambag ya mga oloolo daw mga malaas
salaan gazed izahe'

Agon patazen di lamang itonho'.

Kamhan impamag-elban niran si Kristo
hasta impanombag di iza.

Kamhan inlaparo isab na mga iba.

Na' pagkamasiselem ka kizahe'
namagsabetsabet ya mga oloolo daw mga malaas

ka pagpatay kan Kristo.

Kamhan inkadinahan niran iza.
Kamhan in-ated niran ngaro kan Pilato nga gobirnador.

Kamhan in-atobang niran si Kristo kan Pilato
kay pangotanen di sa iza

Mataed gazed ya mga sombongsombong na mga oloolo
para kan Kristo

Basta kay diri gazed ansambag si Kristo.

Kamhan minlaong si Pilato kaniran
an-ono sa hao kan Kristo?

Kamhan namagdengan ya pagsambag na mga tao
ipalansang di mo lamang itonho' doro ka kros

Basta kay nangotana si Pilato
kay ono say sala' nainihe'?

Basta kay mindogang di hinoa siran pagsinggit
ipalansang di lamang itonho' doro ka kros.

33



Kamhan impabonalan ni Pilato si Kristo.
Kamhan impaated naiza si Kristo ngaro ka mga soldaw

dazaw ilansang doro ka kros.

Kamhan in-ated niran si Kristo
ngaro ka gawas na longsod

kay ilansang di iza doro ka kros.

Na' dizan sain kan Kristo
inlansang disab na mga soldaw

ya mga tolisan nga dowa siran.

Ya isa inlansang dizan ka too ni Kristo.
Hasta ya isang tolisan

inlansang dimbali ka toong wala.

Maharog ya mga tao nga nagapanlabay dizan ka kros
hasta nagasorasora siran kan Kristo.

Bisan pen ya mga malaas daw mga oloolo
nagasorasora siran kan Kristo.

Nagalaong siran nga nakalowas di iza ka mga tao
piro did iza makalowas ka toong kinabohi'.

Na' pagkaodto di kizang aldawa
mindeglem gazed ya nga aldaw

hangtod ka pagkabalantang na aldaw ka alas tris.

Kamhan ka hapit di alas tris
mimpahihawag si Kristo

Ginoo Ginoo kay ono sa nga wani imbizaan di sa mo
hao7

Pagkakamhan di naiza pagsiningg t
nabogtoan dazon iza ka toong hinawa.

Pagkabogto' di na hinawa ni Kristo
minlinog dazon ya kalibotan.

Basta kay ya mga bato nga dakola'
nanggepak pen ka kabaskeg na linog.

Na' ya mga soldaw dizan nga nagabantay kan Kristo
pagpakabati' ka niran nga linog di wani

nangakahaldek gazed siran.

Hasta minlaong di siran
fining napatay baza' matood nga tigbeet

nga maanak na Ginoo.

Na' pagkadelem ka kizang aldaw
may isang tinon-an ni Kristo.

Si Hosi ya toong ngaran.

Minkaro iza kan Pilato
kay azoon naiza ya lawas ni Kristo

kay iza ka ya anlebeng.

Kamhan insogo' ni Pilato ya toong mga soldaw
ka pagkawa' ka lawas ni Kristo doro ka kits.

Kay ihatag koni kining tao nga si Hosi.

Kamhan minkawa' ya mga soldaw ka lawas ni Kristo
hasta inhatag dizan kan Hosi.

Kamhan ingkomotan ni Hosi ya lawas ni Kristo
ka habel nga mapoti' nga mahinglo' pagdazaw.

Na' may bag-ong hininang ni Hosi nga lebnganan
ihatag naiza lamang kay dazaw kalebngan kan Kristo.

Kamhan ining lebnganan doro dapit ka mga pangpang
nga kaftan nga lopa'.

Kamhan inlebeng ni Hosi ya lawas ni Kristo.
Kamhan insirahan naiza itong lebnganan

ka bato nga
Pagkakamhan kizahe' mimpanaw dazon si Hosi.

Na' pagkamaaldawen pen ka ikatolo ding aldaw
sokad ka pagkalebeng kan Kristo

nangaro ka lebnganan ya mga babazi nga mga sakop
ni Kristo

kay ambisita siran ka lebnganan.

Na' pagpakadakoza ka niran masara gazed ya linog.
Kamhan mimbotho' dizan ya sogoonon na Ginoo

nga garing iza ka langit.

Kamhan inlingan naiza ya insira nga bato
dizan ka pirtahan na lebnganan.

Kamhan minlo-to' iza
dizan kitong bato nga toong liningan.

Ya bayho' naiza singed ka kilat
nga makinlaw gazed pagtengtengan.

Ya toong bado' mapoti' gazed itonho'.

Kamhan minlaong ining sogoonon ka mga babazi
diri kamo magkahaldek kay mahagdam hao

ampangita kamo kan Kristo nga inlansang ka kros.

Piro wara' di iza dini koman.
Kay nabanhaw di iza garing ka mga patay.

Kay mintongop di ya toong mga panan-og kamazo.

Magseleng di kamo naa ka dapit
nga pinabentagan kanangiza.

Pagkakamhan mazo pagselengi dalem ka lebnganan
komaro kamo ka toong mga tinon-an

hasta panan-ogan mazo siren
nabanhaw di si Kristo garing ka mga patay.

Hasta anhon-a di iza koni kamazo
doro ka longsod nga Galiliya.

Hasta long-an mazo ya thong mga tinon-an
mangaro di kamo ka Galiliya

kay waro di iza magtagad koman.

Na' pagkakamhan naitong sogoonon paglaong kiton
minseleng matood iton mga babazi dalem ka lebnganan

wara' di dalem matood si Kristo.

Kamhan mimpahidalagan siran garing ka lebnganan.
Kay ingkelba' sa siran.

Piro dakola' ya kasaza' niran
daw pagpangabereng niran.

Kamhan minlargo siran ngaro ka mga tinon-an ni Kristo
kay ampanan-og siran.

Na' ka nagapasinged pen siran ngaro
hanambaza' kay inkasogat di niran

si Kristo dizan ka dalan
hasta minlaong iza kaniran

kamosta kamo.

Palinawen di mazo ya hinawa mazo.

Pagkakamhan ni Kristo paglaong ka mga babazi
min-arani siran kanangiza

hasta mingapet siran ka toong paahan hasta
insingba niran.

Kamhan minlaong si Kristo kaniran
diri kamo magkahaldek.

Karohen di mazo hinoa ya kanaong mga tinon-an
hasta long-on mazo siran

waro di kon tomabo' kanao ka longsod nga Galiliya
kay makitan gazed niran hao doro.

Na' ya mga tinon-an ni Kristo nga onsi koman siran
pagpakabati' ka niran ka panan-og na mga babazi

nangaro siran ka Galiliya doro ka bobong
nga intoldo' daan kaniran ni Kristo.

Kamhan pagpakakita ka niran kan Kriso
minlohod siran tanan ka pagsingba kanangiza.

Piro may nagadowadowa pen ka pagkabanhaw ni Kristo.
Kamhan minlaong si Kristo kaniran

kay ono say pagakalibegan mazo?

Tengtengan mazo ya kanaong alima
daw paa nga naolatan ka mga lansang.

Hao gazed inihe' nga si Kristo
nga pinagatengtengan mazo koman.

Toldokon mazo hao kay dazaw makilaia kamo nga
did kon pooy hao

kay waray kindal daw bekeg na kaporoon
singed kinihe' nga pagatengtengan mazo koman.

Pagpakakita ka niran ka tanan mga olat
namagsaza' gazed siran

kay nakakilala dazon siran kan Kristo.

Kamhan minalong si Kristo kaniran
magsaza' ya kamazong hinawa.

Ya insogo' kanao na Ginoo nga ama
anisab ya isogo' nao kamazo.

Magpanan-og kamo ka mga sindoan
na ama nga Ginoo ka mga tao.

Na' pagkakamhan ni Kristo paglaong kitonho'
inhoypan naiza siran ka toong ginihawa

hasta minlaong nga paselda mazo ka hinawa mazo
ya Ispirito nga Baring daked ka Ginoo.

Kamhan ya Ispirito nga impalopit ka hinawa mazo
ani magahatag kamazo ka gamhanan

ka pagsindo' mazo.

Kamhan ya mga antoo ka pagsindo' mazo
impasaylo di ya mga maongang batasan niran.

Piro ya mga diri antook a sindoan mazo
did pasaylohon ya mga maongang batasan niran.

Pagkakamhan ni Kristo paglaong kaniran
ambaza' kay dizan ka pagseleng niran

nabaton di iza ngandaked ka langit.

Kamhan ya gabon nakasaliped
ka paghangad niran kanangiza.

41



Kamhan pinagaselengselengan pen niran
ka kaazi ni Kristo ngandaked

nangabereng disab siran
kay waton baza' ya mga nanindeg nga dowang ka tao

saing kaniran nga masarang ka poti' ya bado'

Kamhan nagatoldo' fining mga mimbotho' kaniran
kamo nga mga taga Galiliya

igo' di ya pagseleng mazo ka langit
kay min-oli' di si Kristo ngandaked.

Basta kay iza gazed ambalik ngarimbaba:
singed ka kaazi naiza ngandaked koman.

Kamhan ya Ginoo anikay mahagdam ka tirmino
ka pagbalik ni Kristo ngarimbaba'.

Ani ka iza.

Howan 3:16,36

Na' kamo nga mga manalingahay kining mga ted-em koman

pamati' naa kamo kining mga sindoan nga garing ka Ginoo

Na' dakola' ya kaazak na Ginoo kamazong tanan mga tao.

Impakarimbaba' naiza
ya toong bogtong maanak nga si Kristo

kay dazaw magapiyansa iza
ka mga sala' mazo nga mga tao.

Kamhan bisan sin-o nga taohana
kon ansarig kamo kan Kristo

diri malaag ya kalag mazo kon mapatay
kay may bag-ong kinabohi mazo daked ka Ginoo

nga diri makawa' kamazo kawanihen ka.

Piro kon diri kamo nga mga tao ansarig kan Kristo
diri kamo makaazi ka pirtahan daked ka Ginoo.

Pahamtangan kamo hinoa na Ginoo ka silot
ka waray pagheneng.

Ani ka iza.

